Тема:Гамил Афзал һәм Әнгам Атнабаев шигырьләренең охшаш һәм аермалы яклары.

Максат:шагыйрьләр иҗатында охшаш һәм аермалы якларны шигырьләр аша билгеләү; иҗатларыннан уртак темаларны табу; сәнгатьле шигырь уку күнекмәләрен ныгыту; шигырьләрнең эчтәлекләрен ачыклау; укучыларның фикерләү сәләтен үстерү; шиъгрияткә сөю тәрбияләү; якташ язучылар иҗатына кызыксыну һәм хөрмәт арттыру.

Әдәбият: ”Балачак әдипләре” китабы; ”Татар әдәбияты тарихы VI том”; Ә.Атнабаевның шигырьләр җыентыгы;Г.Афзал шигырьләре;”Әдәбият теориясе” китабы;Ә.Атнабаев һәм Г.Афзал портретлары; темалар һәм шигырьләр язылган карточкалар.

Дәрес планы.

Оештыру моменты.

Дәреснең максатын ачыклау.

Дәресне актуальләштерү.

Ә.Атнабаев һәм Г.Афзал шигырьләрен уку һәм чагыштыру.

Дәрескә йомгак ясау

Өй эше бирү.

Укытучы сүзе.

-Укучылар, буген без сезнең белән татар шагыйре Гамил Афзал һәм Башкортстанның халык шагыйре Әнгам Атнабаев иҗатына тукталып үтәрбез.Алар икесе дә көчле шагыйрьләр,үз иҗатлары белән укучыларын җәлеп итә алганнар.Дәреснең төп темасына күчкәнче миңа бүген дәресне үткәрергә ярдәмчеләр кирәк булачак.Моның өчен мин сыйныфта утыручыларны ике төркемгә бүләм: беренчесе -“Афзалчылар”, икенчесе -“Атнабайчылар”.Сез, афзалчылар, аның шигырьләрен укырсыз һәм якларсыз, ә сез, атнабайчылар,  Атнабайныкыларны.Шулай ук сыйныфтагы өч укучыны “Әдәбиятчылар” төркеменә ча[image: image1.jpg]Crosmnes| (ke

кырам.Сезнең бурычыгыз Гамил Афзалның “Өф-өф итеп ” һәм 
“Кызыл балчык” промартелендә” шигырьләрен анализлау.Шулай ук сез, әдәбиятчылар булганга, мин уйлыйм инде, безгә дә ярдәм итәрсез дип.

Һәрбер әсәрнең темасы була.Бик күп шагыйрьләр иҗатын тикшергән вакытта уртак темалар табарга мөмкин.Әйдәгез, бүген без дә ике шагыйрьнең иҗатларын чагыштырып карыйбыз һәм дәрес азагына уртак бер фикергә килә алырбыз дип уйлыйм.

Афзал да ,Атнабай да авыл табигате кочагында үскән кешеләр.Шуның өчен аларның иҗатында уртак темалар киң колач алган.Шулай ук алар бер буын шагыйрьләре.

Укучылар,әйдәгез сез үзегез алар иҗатыннан темалар сайлап алыгыз һәм шул темаларга карата аларның шигырьләрен укырбыз.(Укучылар төрле темалар әйтәләр һәм шул темаларга туры килгән шигырьләрне сайлап укыйлар.)

Темалар: туган як, табигать фасылы, эчкечелек, әхлаксызлык, балалар, юл йөрү, шаяру катыш.

Атнабай               Темалар
            Афзал
шигырьләре
шигырьләре

Туган җирем              Туган як                   Җанга да дәва кирәк

Карт тирәкләр ботагында

Айкала алтын урак.

Тагын да  кайтырмын әле

Уравыч юллар урап.

Чишмәле, моңлы төбәк шул,

Бәетле, җырлы төбәк.

Тәнгә дә тынгы кирәк ул,

Җанга да дәва кирәк.

 Табигатьнең  матур    Табигать фасылы  Кышкы урман
 кануны                                             Фирүзәдәй зәңгәр күк

               фонында

Чыршылар ак бүрек


кигәннәр,

Тирән уйга талып ай

              нурында

Күрәзәлек итә имәннәр.

  Аракыга дан җыры       Эчкечелек                Айныткыч   












турында җыр

Айныткычлай дигән           изге йорттан

Килеп алды гомер юлдашым ла,

Әрли-әрли гомер юлдашын.

Кайда гына бармый, ниләр эчми, ай,

Премия алган ир башы.

Ярар карарбыз            Әхлаксызлык             Дуслар идек

Ул базада юан түрә
булган,

Авторитет баскан иңсәгә;

Өй сервиз, келәм белән тулган,

Ансат тапкан маллар кесәдә...

Исәнләшми хәзер күрсә дә, их!

Сагыну                        Балалар                  Бала  











тирбәткәндә
Минем балам бай булмасын, мал     җыймасын,

Яхшы күрсен яхшы-начар аермасын,

Кеше дигән зур исемне биек тотсын,

Кабәхәтлек, бозыклыкка юл куймасын! 

Сикәлтәле юллар         Юл йөрү                   Юл газабы

Кайда килеп туктар

          юл азагы,

 Ел үтәсе юлны ай үтәм.

Бөтен гомерем минем юл газабы,

Аннан татлы газап бар микән.

Төш                          Шаяру катыш                 Санаториида


Сахраларга чык та,                     һава сула,

Канәгать бул шуңа:

Шелтә дә юк, план да юк сиңа,

Сәламәт бул гына.

Шәбәерсең әзрәк дару эчкәч,

Җылы җилләр искәч.

Бу дөньяга син бик кирәк, иптәш, 

Син бик кирәк иптәш.

(Шигырьләрне уку барышында укучыларның фикерләре тыңлана,темаларның охшаш һәм аермалы яклары әйтелә.Укытучы бу эштә юнәлеш бирә, кирәк дип тапкан урыннарда тулыландыра, төзәтүләр кертә.)

Гамил Афзалның һәм Әнгам Атнабаевның юмор һәм сатира өлкәсендә иҗат ителгән шигырьләре укыла, укучылар ни өчен бу әсәрләрне сайлауларын әйтәләр.

Гамил Афзалның “Өф-өф итеп” һәм “Кызыл балчык промартелендә” шигырьләренә анализ ясала.Бу эшне әдәбиятчылар башкарып чыга. 

“ Өф-өф итеп”

Темасы: бала тәрбияләү.

Эчтәлеге: дөрес тәрбия бирмәү нәтиҗәсендә, баланың әрәмтамак булып үсүе.

Шигырьнең беренче өлешендә бала туганга шатлану хисе өстенлек итә:

Малай туды безнең. Нинди шатлык!

Икебезгә уртак бәхет таптык.

Икенче өлештә бу гаиләдә тәрбиянең баланың һәр теләген үтәүгә, бала белән мактануга кайтып калуы күрсәтелә:

Мондый асыл бала бездә генә.

Затлы кием, ефәк аңа гына,

Тәмле-татлы нәрсә тамагына...

Шуның нәтиҗәсендә сөенү борчу-мәшәкать хисе белән алышына:

Яңа мода костюм тапты уйлап,

Газиз парәң булгач, бостон юллап

Йөгерәбез икәү урам буйлап,

Анда лап-лоп, монда лап-лоп.

Өченче өлештә “тәрбия”нең нәтиҗәсе тасвирлана: малай әрәмтамак булып үсә, ата-анасы җилкәсендә яши, алар тапканга рестораннарда типтерә, җилбәзәк тормыш алып бара, хәтта аларга кул күтәрүгә кадәр барып җитә. Ата-ананың борчу хисе кайгы-хәсрәт белән алышына. Һәр строфа ахырындагы кабатлаулар хис дәрәҗәсен арттыра.

Нәтиҗә ясыйбыз: автор бәхет-шатлык китерергә тиешле баланың әрәмтамак, җилкуар булып үсүен, ата-анасына да, җәмгыятькә дә файдасыз бер бәндә булуын хис төрләренең үзгәрешенә бәйле күрсәтә. Моның сәбәбе булып баланы “өф-өф итеп”, иркәләп үстерү, ягъни халыкның борынгыдан килгән тәрбия чараларын санга сукмау тора. 

“Кызыл балчык” промартелендә
Темасы: җәмгыятьнең гаделсезлеге.

Эчтәлеге: башкалар җитештергән матди байлык хисабына яшәүче бюрократларның артуына борчылу, хезмәт кешесенә гаделсез карашка ачыну хисе.

Шигырьдәге вакыйгалар ачык күренеп торган ике өлешкә бүленгән. Беренче өлешне тәшкил иткән өч строфадагы күренешне каршы якларга аерабыз. Бер якта – сүз сөйләү, күрсәтмә бирү белән шөгыльләнүче контор халкы:

Бригадиры тәртип-фәлән карап тора,

Бер бухгалтер хезмәт хакын санап тора.

Тәэминатчы бияләй белән тәэмин итә,

Кладовойчы чүлмәкләрне кабул итә... 

Икенче якта – чүлмәк ясаучы, ягъни матди байлык тудыручы ике малай:

Ике малай чүлмәк ясый, чүлмәк ясый.

Автор җәмгыятьтә бюрократик аппаратның үсүен, кирәкмәгән шартларның артуын, конкрет эш өчен берәүнең дә җавап бирмәвен тәнкыйть итә. Ике малайның чүлмәк ясавын кабатлау аша алар җитештергән байлык хисабына нихәтле кешенең ( бригадир, бухгалтер, технолог, тәэминатче,кладовойчы, замначальник, начальник) хезмәт хакы алып яту күренешенең киң таралуын, моның гайре табигый хәл булырга тиешлеген искәртә.

   Шигырьнең икенче өлешен тәшкил иткән дүртенче строфада каршы якларның урыны алышына, ягъни юкны бушка аударучылар бүләк ала, ә эшләүчеләр кул чабып утыра:

Начальниклар елмаешып бүләк ала,

Ике малай доклад тыңлый һәм кул чаба.

Шулай итеп, авторның эшләүчегә караганда җитәкчелек итүченең яисә карап торучыларның артуына борчылуы хәзер инде матди байлык тудыручы хезмәтнең тиешенчә бәяләнмәвенә, ягъни гаделсезлеккә ачыну хисе булып үсә.

Дәрескә йомгак ясала.Билгеләр куела.

Өй эше: Әнгам Атнабаев шигырьләрен укуны дәвам итәргә.    

